
Diskusjonen kring vindkraftutbygging vert nå teken opp i Stortinget. I morgo legg eg inn denne interpellasjonsdebatten. Debatten skal opp i Stortinget innan ein månad.

«I bygdelag og øysamfunn rundt om i Norge er utbygginga av vindkraft i ferd med å skape ei mistru og eit tap av tillit til sentrale styresmakter som er veldig alvorleg. Tusenvis av norske borgarar føler avmakt, raseri og djup fortviling over det dei opplever som statleg godkjende overgrep mot natur og menneske, at grunnleggande lovverk som skal verne menneske, dyr og natur, blir tilsidesett og oversett. Utbyggingar skjer i strid med kommunale planar og med store avvik og endra føresetnader, og iverksett før ankehandsaming er ferdig.Dette gjeld både nye prosjekt og endring av opprinnelege konsesjonssøknader. Folkeopprøret på Haramsøy, Frøya, Bremanger og mange andre bygdelag og øysamfunn gjer sterkt inntrykk, og ikkje minst korleis dei føler seg behandla av NVE og Olje- og energidep. Kva er statsråden sitt svar til tusenvis av norske borgarar som opplever at statlege vedtak går sterkt utover helse, livskvalitet,bulyst og tillit ?»

